
Hans Erik Enoksen 

MitID aamma NemLog-in pillugu inatsisip allanngortinneqarnera (Suliffiup iluani it-systeminik atuisup 

aalajangersimasup taamaammallu qarasaasiat systemiinik atuisinnaasup kinaassusaata 

nakkutigineqarnerani uppernarsarneqarneranilu MitID-imik aamma NemLog-in-imik aaqqiinermik 

atuisinnaatitaaneq aamma immikkoortortaqarfiit inatsisitigut akisussaaffigisat, EU-mi/ EØS-imi nunami 

allami nalunaarsorneqarsimasut MitID-mik aaqqiinermik atalersinnaanerannut periarfissaq) pillugu 

inatsisip Kalaallit Nunaannut atortuulersinneqarnera pillugu peqqussut 

(Naalakkersuisut Siulittaasuat) 

(Siullermeerneqarnera) 

 

Qujanaq Naalakkersuisut siunnersuummut. 

 

Qarasaasiatigut isumannaattuunissaq inuiaqatigiinni moderniusuni pingaartorujussuuvoq, aammalu 

pingaartuulluni, ineriartornermut malinnaajuaannarnissarput. Uuma siunnersuutip innuttaasut, oqartussat 

aammalu suliffeqarfiit isumannaattuunissaannik tapertaavoq, aammalu periarfissanik nutaanik 

nassataqassalluni MitID aamma NemLog-in atornissaanut imatut, ulluinnarni tamatsinnut oqilisaataallunilu 

toqqissisimanerulersitsisussaq. 

 

Tamanna tunngavigalugu Demokraatit siunnersuut taperserpaat, ataatsimiititaliamullu susassaqartumi 

suliareqqinneqartussatut innersuussutigalugu. 

 

 

 


